
Wone njebudźe ćĕmne wostać 
nad tymi, kiž su w  tyšnosći (Jez. 8,23)

Čitach wo pućowarju, ko- 
tryž bĕše so na wysoku horu 
podał. Won chcyše na kož- 
dy pad wjeršk docpĕć. Po 
dołhim pućowanju tež tam 
dońdźe. Wuhlad na wokoli- 
nu bĕše jeho tak sputał, zo 
poda so přepozdźe na wro- 
ćopuć. A  tak přińdźe, zo noc 
jeho překłapi prjedy hač bĕ 
z hory dele. Pućowar dyrbje- 
še dołhu nćc na horj e přeby- 
wać, a to w  dospołnej ćĕm- 
nosći. Při tym so njemało 
boješe w  cuzej wokolinje.

Na tutu stawiznu dyrbju 
myslić, hdyž ćitamnaše hro- 
no za hodownik. Runje tak 
ćĕmne kaž noc za pućowa- 
rja je to druhdy tež w  našim 
žiwjenju. N jewĕm y kak 
pćńdźe dałe. Přičiny za tutu

ćĕmnosć w  nas mozeja wse- 
lakore być: bjezdźĕłnosć, 
chorosć, starosć z dźĕćimi 
su za to jenož přikłady. Po- 
tom je husto tež naša wĕra 
wohrožena. Dwĕlujemy na 
Božej lubosći a na Božej po- 
mocy. Haj, druhdyje to sko- 
ro k zadwĕlowanju. Dźe so 
nam podobnje kaž pućowa- 
rjej w  nocy na horje.

Pućowarjej zda so ćĕmna 
noc na horach bjezkončna 
być. Ale potom nćc tola zań- 
dźe a słončko zeschadźa. 
Kajke wjesele za našeho pu- 
ćowarja! Nĕtko wšitko zaso 
jasnje spoznaje.Won swoj 
puć před sobu widźi a može 
so domoj podać.

Mĕnju, zo tež w  našim 
druhdy tak ćĕmnym žiwje-

nju, tajke słćnčko schadźeć 
može. Tute swĕtło, kotrež 
nas rozswĕći a nam swobo- 
du a radosć dari, je Bćh. Wćn, 
tćn swjaty, wšehomocny a 
wulki Boh, so k nam přiwo- 
broći. Won nas přeco zaso 
pyta anas ze swojej lubosću 
a smiłnosću wobdawa. Štož 
je to spoznał, za teho je to 
wulka radosć; je to kaž słon- 
čko, kotrež do našeje ćĕm- 
nosće swĕći a nam nowe 
mocy a nowu nadźiju dawa.

Wĕzo njemožemy Boha 
dospołnje spoznać. Ałe nĕ- 
što je Boh nam wo sebi spć- 
znać dał. To je za nas w  
Swjatym pismje napisane. 
Tam, w  Božim słowje, čita- 
my wo Božej wulkej łubosći 
k nam wšitkim. Tak čitamy

na přikład w  sćenju Jana 
na 3. stawje: „Tak je Boh 
swĕt lubował, zo je swoje- 
ho jeničkeho narodźeneho 
Syna dał, zo bychu wšitcy, 
kiž do njeho wĕrja, zhubjeni 
njebyłi, ale mĕli wĕčne ži- 
wjenje." Runje w  tutych ty- 
dźenjach słyšimy w  Božich 
słužbach a w  nutrnosćach 
wo tutej łubosći. W  Jezusu 
Chrystusu je Boh sam k nam 
přišoł. ZtutymKnjezommo- 
žu přez žiwjenje hić, tež 
hdyž je ćĕmnosć w  mojim 
žiwjenju. Přez njeho, kotre- 
hož je Boh w  swojej lubosći 
k nam posłał a kotryž j e nam 
Bože kralestwo wotewrił, 
mam přeco nadźiju w  žiwj e- 
nju. W  tutej nadźiji sym tro- 
štowany. S. Albert

Wjesołe a žjoknowane kody
přeje wšitkito čitarj<m 

redakpjja FowkajBok

Hłowna zhromadźizna 
Serbskeho ewangelskeho towarstwa

Na reformacijskim swjedźe- 
nju mĕješe Serbske ewan- 
gełske towarstwo swoju 
hłownu zhromadźiznu na 
wosadnej žurłi w  Budeste- 
cach. Mjez nĕhdźe štyrceći 
přitomnymi bĕ łuby hosć, 
nĕhdyši Chrosčanski wosa- 
dny farar msgr. Mĕrćin Sa- 
lowski, kotryž přednjese po- 
strow w  duchu ekumeny. 
Nowostka na hłownej zhro- 
madźiznje bĕ, zo poskići so 
mały kulturny program. Bu- 
dyske dźĕći předstajichu 
krotku hru wo Ruće, kotruž 
bĕchu łĕtsa na nabožnym

tydźenju w  čĕskim Tisu na- 
zwučowali. Nimo toho za- 
spĕ wachu nĕkotre spĕwy z 
noweho spĕwnika, kiž je to- 
warstwo łĕtsa w  nakładźe 
40 eksemplarow wudało.

Předsyda Mĕrćin Wirth 
spominaše na w  septembru 
njejapce zemrĕtu čłonku 
knj. Katu Malinkowu z Bu- 
dyšina a j ej e wulke zasłužby 
w  dźĕle za ewangelskich 
Serbow. Tři nowe sobusta- 
wy so přiwzachu: Kurt Lat- 
ka z Přiwćic, student teoło- 
gije Bulisch z Nĕmskeje a 
knj. Cybulski z Ameriki. O

W  myslach na KrawcaZ tym ma to war stwo 49 cło- 
now. W  rozprawje wo loń- 
šej dźĕławosći wuzbĕhny- 
chu so wosebje poradźeny 
cyrkwinski dźeń w  delnjołu- 
žiskej Brjazyni, nabožny ty- 
dźeń za dźĕći w  Čĕskej a 
wudaće spĕwnika.

Při wolbach sta so zmĕ- 
na wpředsydstwje. Arnošt 
Grofa z Chasowa prošeše 
starobnych přičin dla wo 
wuw jazanje ze zastojn- 
stwa, na jeho mĕstno stupi 
Hana Wićazowa z Budyši- 
na. Knjezej Grofje słuša wu- 
trobny dźak za swĕrne a 
spušćomne wjacełĕtne dźĕ- 
ło. Tamni čłonojo předsyd- 
stwa so wobkrućichu: su- 
perintendent Siegfried Al- 
bert, Mĕrana Cušcyna, farar 
Jan Malink a Mĕrćin Wirth 
z Budyšina, Lubina Taran-

kec z Hajmc a Gunther 
Wjenk z Drĕwcow.

Wo bohate pohosćenje je 
so postarała Tarankec s woj- 
ba z Hajnic. Bohužeł njebĕ 
znate, zo woswjeći runje na 
dnju zhromadźizny knj. 
Harika Tarankowa swoj e ju- 
bilejne 65. narodniny. Tuž 
sćelemy na tutym mĕstnje 
w  mjenje towarstwa drje 
zapozdźene, ale jara wu- 
trobne zbožopřeća do Haj- 
nic! Radypřiwzamy přepro- 
šenje, so za pjeć lĕt znowa 
w  Budestecach zeńć.

Přichodnu hłownu zhro- 
madźiznu Serbskeho ewan- 
gełskeho towarstwa klĕtu 
na ref ormacij skim s wj edźe- 
nju přeprosy Stefan Malink 
do swojeho noweho ho- 
sćenca „Tachantski rožk“ w  
Budyšinje. T. M.

Legenda wo swjatej Luciji
W mnohich krajach swjeći 
so 13. decembra swjedźeń 
swjateje Lucije, wosebje 
pak wskandinawiskich kr a- 
jach. Što bĕše Lucija?

Lucija, to rĕka „ta swĕća- 
ta“, bĕše wokoło 300 po Je- 
zusowym narodźe w  Syra- 
kusunaSiciłskej žiwa. Bĕše 
knježna z bohateho domu a 
wuhoji swoju mać z Božej 
pomocu wot ćežkeje choro- 
sće. Wot maćerje zdźĕdźi 
hišće za čas jeje žiwjenja 
wułke bohatstwo. Lucija 
pak dari wšitko chudym a 
staraše so wĕrjo do Jezusa, 
tež tak wo chudych, cho- 
rych a bĕdnych. Jako pak 
muž, kotryž procowaše so 
wo Luciju, słyšeše, zo bĕše 
j ej e bohatstwo preč a Lucij a 
docyła na to njemysleše, 
so na njeho wudać, rĕčeše 
špatnje wo njej. Lucija dyr- 
bješe před sudnistwo. We 
wobskoržbje rĕkaše, Lucija 
j e křesćanka a je so přećiwo 
wukazam kejžora přešła.

Dyrbiće wĕdźeć, zo w  tu- 
tym času Romskeho moc- 
narstwa křesćenjo přesćĕ- 
hani bĕchu. Lucija pak wo- 
sta sylna we wĕrje, štož rĕ- 
kaše, zo dyrbješe wumrĕć.

W  Šwedskej so jeje dźeń 
na cyle wosebite wašnje 
swjeći. Runje w  decembru

su w  sewjernych krajach, 
tak tež w  Šwedskej, dny 
krotke (słonco swĕći jenož 
wokoło tři hodźiny) a nocy 
jara dołhe. Swĕca swjateje 
Lucije błyšći so 13. hodow- 
nika j ako posołka hodowne- 
je swĕcy.

W  pĕstowarnjach, w  šu- 
lach a we wosadach so hižo 
dołho do toho holca wuzwo- 
li, kotraž dyrbi na tutym 
dnju Lucija być.

Zhromadnje z druhimi 
holcami, wšitke w  bĕłych 
šatach, wopyta Lucija cho- 
rownje a starownje. Hołcy 
spĕwaj a potom adwentske 
a Lucijne spĕwy. Rozdźĕłu- 
ja pječwa. Wosebite pječ- 
wo, kotrež so ze safranom 
pječe, rĕka Lucijne pječwo.

W  cyrkwi swjeći so wje- 
čor Lucijny nyšpor, zawĕ- 
sće z wjele swĕčkami. Tež 
w  swojbje so tuton swje- 
dźeń swjeći. Najstarša 
dźowka je na tutym dnju 
nošerka swĕcy. Na hłowje 
njese zełeny wĕnčk ze sy- 
dom abo třinaće swĕčkami. 
Na dnjuswjateje Lucije cho- 
dźi rano wot jedneje stwy 
do druheje, wubudźi star- 
šich, sotrowabratrow apři- 
njese jim pječwa, kotrež 
su so hižo za hody pjekli, k 
woptanju. G. Gruhlowa

Před 2 5 lĕtami sym so k prĕ- 
njemu razej intensiwnišo z 
kompozitoriskim tworje- 
njom Bjarnata Krawca za- 
bĕrał. Tež tehdom steješe 
(ze samsnej e přičiny kaž lĕt- 
sa) jeho žiwjenske skutko- 
wanje a wotkazanje w  hla- 
danišću šĕršeje serbskeje 
zjawnosće. Njeboh Jan Pa- 
woł Nagel da mi w  tutym 
zwisku nastork, Krawca če- 
sćić přez to, zo so nĕšto no- 
we w  jeho zmysle a z wida 
načasnosće stwori. Takłe 
nastamojaštworta, dźensa 
hišće płaćiwa kompozicija 
„Sonatina za wiołoncelło a 
kławĕr" (kiž dnja 12. okto- 
bra t.l. znowa zaso jonu za- 
klinča, ato w  „Alte Handełs- 
borse" w  Lipsku). Při teh- 
domnišim dźĕle borze spć- 
znach wulke tworićelske 
kwality a kmanosće našeho 
mištra, přede wšĕm na polu 
komorneje hudźby, atu wo- 
sebje wumĕłskeho spĕwa. 
Hačrunjež lĕdma znaty a 
wot cyłeho łuda přiwzaty, 
je Krawc dušu a mentalitu 
Serbowzaćišćliwje araznje 
wumĕłsce zapopadnyć za- 
mohł. A  w  tajkej zakotwje- 
nosći leži tež potajnstwo za 
płaćiwosć a trajnosć wu- 
mĕłstwa scyła -  dałoko 
přez mjezy prowincielnych 
wobstejnosćow. Přeswĕd- 
čacy dopokaz za to j e Kr aw- 
cowy cyklus „33 serbskich 
łudowych spĕwow za jedyn 
hłos z kławĕmym přewo- 
dom“ z łĕta 1925. To je pra- 
wa ludowosć na wysokim 
estetiskim a rjemjeslniskim 
niwowje. W  tajkim nastupa- 
nju je Krawc nam dźensa 
tworjacym woprawdźity 
přikład. To wĕzo płaći tež 
za jeho chorowe a wokalno- 
cykliske tworby, byrnjež 
njejsu wone ženje popular- 
nosć Kocorowych docpĕli -  
za to bĕchu hižo tehdom 
(kaž tež dźensa) zajimy Ser- 
bow přerozdźĕłne.

Kra wc j e pod tym j ar a ćer- 
pjeł. Nĕšto zhonić wo tym 
mćžemy (mjez łinkami) z 
jeho časopisa „Škowrončk 
ze serbskich honow“, kiž je 
wonw ot 1926 do 1928 jako 
přiłohu mĕsačnika „Lužica“ 
w  nadawku Zwjazka serb- 
skich spĕwnych towar- 
stwow wudawał.

Tragika za našeho naro-

dneho wumĕłca bĕ, zo nje- 
stejachu jemu za pospyty 
na sinfoniskim polu žane or- 
chestry k dispoziciji. Předle- 
žace partitury pak swĕdča 
wo tym, zo mamy tež tu ze 
sylnym talentom činić, štož 
so přez to, štož składnost- 
nje (hakle po jeho smjerći) 
słyšeć možachmy, pod- 
šmornje. Ałe by so jeho son, 
hižo we Wajmarskim času 
serbski sinfoniski orchester 
załožić, spjelnił, by to nic je- 
nož jeho ambicijam, ale cy- 
łemu serbskemu kulturne- 
mu wuwiću bytostnje tyło. 
Kaž wĕmy, su to tehdomni- 
še financielne možnosće 
Serbow, aletež jichnjezajim 
zadźĕwałi.

Krawc bĕše mnohostron- 
ska wosobina. Hudźbna 
wĕdomosć a publicistika, 
łudowĕda a hudźbna prak- 
sa dopjelnjachu jeho kom- 
pozitoriske skutkowanje. 
Won bĕše znaty a připozna- 
ty chorowy dirigent z čest- 
nym titułom Krałowskeho 
hudźbneho direktora. A  
won bĕše z ćĕłom a dušu 
wučer, kiž chcyše swoj łud 
doraznje kubłać a (kaž Ćišin- 
ski) duchownje pozbĕhnyć. 
Wo jeho pianistiskich za- 
možnosćachswĕdčijimacy 
dokumentzłĕta 1938, hdźež 
won swoju dźowku při spĕ- 
wanju přewodźa, tajnje 
dwĕ tačeli ze serbskimi spĕ- 
wami w  ćežkim času nahra- 
wajo. To najlĕpje jeho serb- 
skonarodne zadźerženje 
charakterizuje. Tute wu- 
chadźa z hłuboko demokra- 
tiskeho a z tym zwisowace- 
ho humanistiskehonastaje- 
nja. Njetrjebawšo, na jeho 
antifašistiske zmysłenje 
wosebje skedźbnić.

Hładajo na naš zawjazk 
napřećo Krawcej, by so dyr- 
bjało hišće jonu wšitko to 
wospjetować, štož sym ru- 
nje před lĕtom na tutym 
mĕstnje nastupajo Kocora 
pominał. Jenož pola Kraw- 
ca je situacija hišće chĕtro 
nuzniša. Tuž dopomńmy so 
na słowo wulkeho Beetho- 
vena, kotrehož je sej naš, 
25.11.1948 w e Warnoći- 
cach zemrĕty staromišter 
serbskeje hudźbneje kułtu- 
ry jara wažił: „Vieles ist auf 
Erden zu tun, tue es bald!“ 

D. K.

Postrowaj biskopow
Lube sotry a lubi bratřa! 
Hižo 150 lĕt je z dobrej tra- 
diciju, swjećić ewangelske 
kemše w  serbskej rĕči tež 
w  mĕsće Drježdźanach. Při 
tutej składnosći strowju 
was wutrobnje a wjeselu 
so z wami, zo słušeće k 
swĕrnym serbskim wosa- 
dnym w  Drježdźanach abo 
k přećelam tutoho kruha.

Z dawnych časow wobo- 
haćeće ze swojej pobožno- 
sću a swojoraznej kulturnej 
tradiciju naše cyrkwinske 
a kulturne žiwjenje w  kon- 
činach swojeje serbskeje 
domizny a přez połdra lĕt- 
stotkazeswjećenjom Bože- 
je słužby tež w  Drježdźa- 
nach. Sće zamohli sej wu- 
chować swoju pobožnosć 
a kułturu přez jara dołhe a 
zdźĕla jara ćežke časy. 
Njech jetutej swĕrjepopřa- 
ty tež přichod! Serbske a z 
nĕšto časa tež ekumeniske 
nutrnosće w  Drježdźanach, 
kotrež wotmĕwa naš serb- 
ski superintendent Albert, 
su jara wažny přinošk k to- 
mu. Z nim kaž tež z jeho 
předchadnikom, superin- 
tendentom Wirthom, zwja- 
zuja mje wjele zetkanjow a 
wobohaćace zhromadne 
dźĕło z časa, hdyž bĕch hi- 
šće superintendent Budy- 
skeho cyrkwinskeho wob- 
woda. Dźakowny zhladuju

na tuton čas. Na tutym 
mĕstnje chcu wuprajić swoj 
dźak wšitkim, kiž so za- 
sadźachu a zasadźuja za 
zdźerženje serbskeho wo- 
sadneho žiwjenja w  Drjež- 
dźanach. Přeju wam, zo by- 
šće mĕli mocy, sej wobcho- 
wać w  našej přibĕrajce se- 
kularizowanej towaršnosći 
swoje tradicije a je dale po- 
srĕdkować přichodnym ge- 
neracijam.

Bože žohnowanje budź z 
wami!

Vołker Krefi, krajny 
biskop ew.-łuth. krajneje 

cyrkwje w  Sakskej

Lube sotry a lubi bratřa! 
Hižo 150 lĕt swjećiće serb- 
ske kemše w  Drj eždźanach. 
Dźak budź Bohu za wšitko, 
štož je w  tutych kemšach 
wuskutkował. So modlić w  
maćernej rĕči rĕka, nama- 
kać domiznu pola Boha. Bo- 
že słowo słyšeć w  maćemej 
rĕči rĕka, słyšeć wĕčnu 
wĕrnosć w  konteksće swoj- 
skich nazhonjenjow žiwje- 
nja a wĕry.

Přeju wšitkim wopyto- 
warjam wašich kemšow 
hłuboke zetkanje z trojeni- 
čkim Bohom. Za to chcu so 
modlić.

Joachim Reinelt,
biskop Drježdźansko- 

Mišnjanski

Drježdźanske kemše 
bĕchu přeco hnujace

Rozmołwa ze sup. n.w. Gerhardom Wirthom

Knjez supeńntendent, Wy 
sće wjelelĕtmĕlDiježdźan- 
ske serbske kemše na staio- 
sći. Sće zamołwitosć za nje 
přewzał po smjeići supeńn- 
tendenta Mjerwy?
Mjerwa bĕše po wojnje ofi- 
cielny nawjedowar. Hač je 
tam sam prĕdował, nje- 
wĕm. My so wjacori fararjo 
wotmĕnjachmy, najhusćišo 
bĕchmoj tam pak ja pak fa-

rar Lazar, kiž bĕ tehdom w  
Hodźijuapozdźišow Buke- 
cach.

Sće hižo do wojny pobyłna 
Diježdźanskich seibskich 
kemšach?
Nĕ, nicjakofarar anicjako 
kemšer. Hakle po wojnje 
tam jĕzdźach, wĕzo jako fa- 
rar.

Dopominaće so na swoje

Superintendent n.w. Ger- 
hard Wirth

Foto: priwatne

piĕnjepowojnskekemše w 
Diježdźanach ?
1946 smy započeli z prĕni- 
mi serbskimi kemšemi w  
cyrkwi swj. Hany. Kajka bĕ 
to zrudna wĕc, hdyž přiń- 
dźechmy na hłowne dwor- 
nišćo: cyłe mĕsto rozpada- 
ne, w  tramwajce so nichto 
njezwĕri ani so posmĕwać. 
To bĕše woprawdźe tak zru- 
dna wĕc. To sebi žadyn čło- 
wjek předstajić njemože, 
kajki bĕše to tehdom wo- 
braz. Procowachmy so wo- 
srjedź zrudoby w  Drježdźa- 
nach so w  dowĕrje do Boha 
wopokazać jako pobožny 
lud.

Kelko bĕ w powćjnskich lĕ- 
tach kemšeijow?

Wobdźĕlenje ležeše tehdy 
pola 40. Ta ličba bĕše po- 
mĕrnje konstantna. Wose- 
bje zastupjene bĕchu tam 
naše wosady wokoło Budy- 
šina. Ja bohužel nimam ža- 
dyn zapis, što je tam wšo 
był. Kemše bĕchu po zwu- 
čenym starym wašnju, po 
starej liturgiji. Koždy mĕje- 
še sam swoje spĕwarske 
sobu, kotryž bĕše je sebi 
přez wojnu wuchował. Po 
kemšach bĕchmy potom na 
šalku kofeja zhromadźeni. 
Njewĕm, hdźe smy so k to- 
mu zetkali. W  Pieschenje 
bĕchmy w  bliskosći w  je- 
dnej kofejowni, kotrejež 
wobsedźer bĕ Serb. Při bje- 
sadźe woni wĕzo wočako- 
wachu, zo jim rozprawjam

wo serbskich wosadach we 
Łužicy.

Bĕchumjezkemšeijemi tež 
seibske swojby?

Nĕ, bĕchu to wšo jednotli- 
w e wosoby, kiž bĕchu pak 
sami pak z Nĕmcami ženje- 
ni. Tež na serbskich man- 
dźelskich njewĕm so do- 
pomnić hač na Zahrodni- 
kec. Je docyła dźiwna wĕc, 
zo bĕchu so Serbja w  Drjež- 
dźanach wuchowali a swo- 
ju narodnosć wobchowali.

Sće mĕł za přihoty seib- 
skich kemšow dowĕinika 
w Diježdźanach ?
Wutroba tutych kemšow bĕ 
wučer Zahrodnik. Won mĕ- 
ješe cyłu organizaciju na 
starosći, je pjenježne nałež- 
nosće rjadował a přeproše- 
nja rozposłał. Na kožde 
kemše je wšitkich pisomnj e 
přeprošował. Hdyž bĕ ze- 
mrĕł, přewza to jeho wudo- 
wa, kiž bĕ z Komorowa pola 
Rakec rodźena.

Wospjet so cyikwje mĕnja- 
chu. Bĕše to za Diježdźan- 
ske wosady samoziozum- 
liwje, hospodować seibske 
kemše?

Nas nihdźe njewotpokaza- 
chu. Hdyž so přesydlichmy 
do cyrkwje swj. Marka w  
Pieschenje, bĕše tam teh- 
dom farar Birkner, kiž bĕ 
pozdźišo w  Lubiju superin- 
tendent. Won nas jara wu- 
trobnje witaše. Na pišće- 
lach je tež stajnje hrał kan- 
tor wosady, hdźež bĕchmy. 
Z nĕmskimi kantorami že- 
nje ćeže njebĕchu. W  Leub- 
nitz-Neuostra mĕjachmy 
kantorku, kiž pochadźeše z 
Łužicy, z Kamjenca. To pře- 
mĕnjenje do Leubnitz-Neu- 
ostra bĕše wĕste domna- 
makanje. Cyrkej bĕše tak 
wjesna, jednora, toła z wĕ- 
stym stilom.

W Leubnitz-Neuostia mĕ- 
ješće seibskeho wosadne- 
ho faiaija Šołtu, kiž pře- 
wza seibske kemše, tak zo 
njejsće hižo z Łužicy do 
Diježdźan jĕzdźić tijebał.

Hinc Šołta bĕše w  šĕsć- O

dźesatych lĕtach přećahnył 
z Rakec do Drježdźan, hdźež 
bĕ so tež narodźił. Won 
bĕše dźĕćo serbskeju star- 
šeju a mĕješe přez to hišće 
serbske wĕdomje. Maćpo- 
chadźeše z Holcy pola Hu- 
ski a nan z Njeswačidła abo 
Holešowa. Jako student je 
w  Chwaćicach pola wyšeho 
fararja Zarjenka serbsku rĕč 
nawuknył, ałe won mĕješe 
wĕzo swoje zmyłki w  rĕči. 
Wćn dosć eksaktnje njerĕ- 
češe, ałe wone so tola na 
njeho posłuchaše. Wo serb- 
ske kemše so won swĕru 
staraše. Před nĕšto lĕtami 
je jako wumĕnkar w  Drjež- 
dźanach wumrĕł.

W Leubnitz-Neuostra sće 
swjećili 1977 poslednje 
serbske kemše. Njebĕ mo- 
žno je po wotchadźe fara-

rja Šolty na wumĕnk dale 
wjesć?
My tam njejsmy žane ofi- 
cialne poslednje serbske 
kemše mĕli. Wone přesta- 
chu, dokelž ličba kemše- 
rjow wotebĕraše. Situacija 
bĕše w  Drježdźanach runje 
tajka kaž na našich wsach 
w e Łužicy. Nĕtko so super- 
intendent Ałbertprocuje za- 
so wožiwić serbske kem- 
še, wĕzo w  hinašej formje a 
dosć ekumenisce.
Kajki zaćišć su Drježdźan- 
ske serbskekemše we Was 
zawostajeli?
Bĕše to wutrobne zetkanje 
Serbow. Woni špatnje, špat- 
nje serbsce rĕčachu, njemo- 
žachu so wĕčnje dorĕčeć, 
ale na serbske kemše s wĕru 
a rady chodźachu.

Hinaša forma kemšow
Rozmołwa ze superintendentom  

Siegfriedom Albertom

Što je Was pohnulo w lĕće 
1987woži wić serbske cyrk- 
winske žiwjenje w Drjež- 
dźanach?

Naša cyrkej je mi nadawk 
dała so starać wo ewangel- 
skich Serbow. A  dokelž 
wĕdźach, zo su so w  Drjež- 
dźanach w  zašłosći serb- 
ske Bože słužby swjećiłi, 
spytach tu zaso nĕšto za 
Serbow w  tutym mĕsće 
činić.

Čehodla njeswjećiće kem- 
še, ale wotmĕwaće wosa- 
dne popołdnja?
Naše wosadne popołdnja 
sopřecoznutrnosću započ- 
nu. A  to w  Drježdźanach 
nĕtko w  cyrkwi. Při tym so 
wĕzo tež kĕrluše spĕwaja a 
so modli. Ja to jako hinašu 
formu kemšow wobhla- 
dam, kiž je so jako dobra 
wopokazała.

Mĕstna popołdnjowso wo- 
spjetmĕnjachu. Cehodla tu- 
te zmĕny?
Prĕnja zmĕnabĕ, dokelž leži 
Martina Lutherowa wosa- 
da bole centralnje hač do- 
tałna. Do cyrkwje swj. Jo- 
zefa smy potom šłi, dokelž 
je blisko Šołćic pjekarnje, w

Smy husto wo tym přemy- 
slowali, a dwĕ abo tři razy 
je so to nam tež poradźiło. 
Ale sobota zda so za katol- 
skich duchownych njepři- 
hodny dźeń, takzo dostach- 
my na naše přeprošenja hu- 
sto wotprajenja.

Što je Wam wosobinsce wa- 
žne na Drježdźanskich po- 
połdnjach, što Was wjeseli 
a rudźi?
Wažne na serbskich popoł-

dnjach w  Drježdźanach je 
po mojim mĕnjenju, zo mo- 
ža Serbja, kotřiž hewak sko- 
ro žaneje možnosće k temu 
nimaja, serbsce bjesado- 
wać. Zwjesełaca je dobra 
zhromadnosć wšitkich na 
našich zeńdźenjach, hač su 
to ewangelscy, katołscy 
abo njewĕrjacy. Zrudźace 
je, zo so nĕkotři, kotřiž so 
tež porjadnje přeprošuja, na 
našich zetkanjach njewob- 
dźĕleja.

Drježdźanscy 
wo swojich kemšach

Mĕsto Domowinskeje zhromadźizny

kotrejž možemy po nutrno- 
sći sedźeć a při šalce kofeja 
so rozmołwjeć.

Maće w Drježdźanach nĕ- 
koho, kiž popołdnja přiho- 
tuje?

Za naše wosadne popoł- 
dnja so wosebje knjeni dr. 
Bubnarjec zasadźuje. Wona 
stajnje na naše zeńdźenja 
přeprošuje a je tež hewak 
swĕrna duša serbstwa w  
Drježdźanach.

Kelkoje přerĕznje wopyto- 
warjow? Je łičba wot 1987 
přibĕrała abo wotebĕrała?
W opytowarjow je přerĕ- 
znje nĕhdźe sydomnaće. 
Ličba wosta nimale kon- 
stantna.

Chodźa tež Drježdźanscy 
serbscy studenća na popoł- 
dnja?

Drježdźanscy studenća so 
njewobdźĕłeja na našich 
zetkanjach. Mysłu sebi, zo 
woni přez konc tydźenj a do- 
moj do Łužicy jĕdu.

Wułki dźĕl wopytowarjow 
su katołscy Serbja. Je so 
hižo wo tym rozmyslowało, 
tež katolskich duchownych 
zapřijeć?

Njehladajo wobćežneho 
jĕzdźenja do Drježdźan 
swjeći serbski ewangelski 
duchowny S. Albert zhro- 
madnje z horstku Drjež- 
dźanskich Serbow ekume- 
nisku swjatočnosć w  cyrk- 
w isw j. Jozefa wDrježdźa- 
nach -  z wułkej swĕru lĕto 
wob lĕto štyri kroć w  bĕhu 
lĕta. Ewangelsce kaž katol- 
sce cyrkwinsce wjazani ru- 
nje tak kaž bjezkonfesio- 
nełni wobdźĕla so na tutych 
zeńdźenjach a wužija tak 
wosebje možnosć zhroma- 
dneho serbskeho spĕwa- 
nja. Zwjetša přizamknje so 
nutrnosći zhromadny wo- 
pyt bliskeje kofejownje 
(hdźež pak možeš tež piwo 
pić), hdźež potom dale knje-

ži serbske słowo, druhdy tež 
dźakowano Smołerjec kni- 
harni zwjazane z možnosću 
ćišćane serbske słowo abo 
nahraty spĕw kupić.

Z tym je ekumeniska 
swjatočnosć tež přewzała 
rćłu nĕhdyšeje Domowin- 
skeje zhromadźizny, kiž po 
tak mj eno wanym přewr oće 
Drježdźany hižo njeznaja.

Superintendentej Ałber- 
tej słuša wutrobny dźak za 
jeho stajnu procu a z tym za 
možnosć, nimo jĕzbow do 
Łužicy tu w  Drježdźanach 
so ze serbskimi krajanami 
zetkawać, byrnjež horstka 
wobdźĕłnikow na nutrno- 
sći hustodosć lĕdma dźesać 
wosobow wopřija.

Jan Buk

W  serbskim kruhu kaž doma

Mać dźĕda mojeho dźĕda, 
rodźena Šurigec z młyna w  
Rušicy pola Hałštrowa, bĕ 
najskerje Serbowka. Přez 
generacije bĕ to w  našej 
swojbje njeznate. Ja sam 
dostach žiwy poćah k serb- 
skemu łudej a k hornjoserb- 
šćinje za čas swojeho přeby- 
wanj a w  kloštrj e w  Rćžeńće 
wot meje 1985 hač do julija 
1986. Ztohočasasymwĕdo- 
mje žiwy w  tutej tradiciji.

Takbĕzam nje zdobom 
nadawk a česć, hdyž mje fa- 
rar Malink prošeše, woži- 
wić serbske wosadne po- 
połdnja w  Drježdźanach, kiž 
bĕchu 1977 zašli. Nama- 
kach nĕkotre adresy Ser- 
bow, kiž cyrkwinske nowi-

ny abonowachu. Puć wje- 
dźeše mj e k wobstarnej Ma- 
rji Zahrodnikowej do Cotta. 
Wona hišće nĕkotre dalše 
mjena wĕdźeše, atak woži- 
wichmy w  oktobru 1987 w  
B lasew itzach tradiciju 
bĕrtłkłĕtnych serbskich 
kemšowresp. nutrnosćow. 
Přez posrĕdkowanje knje- 
nje dr. Marjany Bubnarjec 
přizamkny so nam tež dźĕl 
tehdyšeje Domowinskeje 
skupiny. Takpřinošowachu 
wosadne popołdnja k zdźer- 
ženju serbskeho žiwjenja 
w  Drježdźanach. Přidatnje 
zeńdžechmy so nimałe kož- 
dełĕto kmałemuzahrodko- 
wemu swjedźenjej.

Jara rjenje je, zo so na O

wosadnych popołdnjach 
wobdźĕleja katolscy kaž 
ewangelscy, a zo z tym ro- 
sće krach ekumeny.

Rady sym so sobu wo or- 
ganizaciju starał a nadźijam 
so, zo smĕm hišće wjele wo- 
sadnych popołdnj o w  wopy- 
tać. Tež hdyž njemožu bĕž-

nje serbsce rĕčeć a pisać, 
tak tola jara wjele rozumju 
a čuju so w  serbskim kruhu 
přeco kaž doma.

Přeju sej, zo by w  Drjež- 
dźanach hišće dołho wob- 
stało serbske wosadne ži- 
wjenje.

M. Handrij Sembdner

Ekumeniska domizna Serbow

Je wjac hač 25 lĕt, zo mje 
njezapomnita ewangelska 
Serbowka w  Dr j eždźanach, 
njeboh knjeni Zahrodniko- 
wa, jonu na serbske ewan- 
gełske kemše we wosadnej 
žurli Drježdźany-Leubnitz 
přeprosy. Derje so dopomi- 
nam, zo bĕ to mała črjodka 
zwjetša staršich ewangel- 
skich Serbow, kiž su dźensa 
na prawdźe Božej. Prĕdar 
bĕ farar Šołta.

Nowy nastork bĕ, j ako su- 
perintendent Siegfried Al- 
bert 1987 nazymuewangeł- 
skich a katolskich Serbow 
na prĕnje kemše do wosa- 
dneje žurle fary swj. Ducha 
Drježdźany-Blasewitz pře- 
prosy. Stara tradicija serb- 
skich kemšow so zaso woži- 
wi, a hač do dźensnišeho 
dnja wotmĕwachu so kem- 
še we wšelakorych wosa- 
dnych žurłach, doniž w  po- 
slednich lĕtach njenamaka- 
chu duchownu domiznu we 
wšĕdnej kapałce katołskeje 
cyrkwjeswj. JozefawDrjež- 
dźanach-Pieschen. To bĕ po 
towaršnostnej zmĕnje waž- 
ne, kontakt mjezsobu po- 
wjetšić znajmjeńša z małej 
agapu w  Šołćic kofejowni 
na Lomačowskej droze nje- 
daloko tuteje cyrkwje.

Wšĕ prćcowanja ze stron

katolskich Drježdźanskich 
Serbow, serbske katolske 
kemše periodisce wožiwić, 
bĕchupodarmo. Jeničcyfa- 
rar Wornar z Baćonja jenički 
raz ekumeniske kemše z 
knjezom superintenden- 
tom Albertom wotmĕ, bĕ 
to 1991 w  adwenće. Wot- 
mołwa na naprašowanj e do 
Łužicy, do katolskich Ser- 
bow, bĕ: „Maće toła awta, 
wšitcy su w  swojich wosa- 
dachzapřijeći, anaserbske 
kemše možeće do Serbow 
přijĕć." Ale maju stari katoł- 
scy Drježdźanscy Serbja 
awta? To bu zabyte.

Dźensa su katolscy Ser- 
bja z nĕkotrymi wuwzaće- 
minajswĕrnišikemšerjo. Po 
mojim mĕnj enju je to najlĕp- 
še znamjo ekumeny, kotraž 
mohła w  domiznje druhdy 
lĕpša być.

Katołscy Serbja čuja so 
na serbskich ewangelskich 
kemšach w  Drježdźanach 
doma. Smy Serbja wšĕch 
stawowapowołanjow: aka- 
demik pćdla předewzaćeła, 
rentnarkapćdla rjadniskeje 
sotry Chrysty Marije, wšitcy 
čuja so doma a su jedneje 
mysle. Tak je za mnje a za 
mnohich z nas ekumena 
dźĕl serbskeje domizny.

Křesćan Buk

Prĕnje serbske kemše
2. adwenta 1848swjećichu 
so prĕnje ewangełske serb- 
ske kemše w  Křižnej cyrk- 
wi. Wone ranachu so naro- 
dnemu swjatkej. Wjac hač 
dwaj tysac kemšerjow z 
Drježdźan, z Łužicy, Frei- 
berga, Mišnja a samo z Lip- 
ska so wobdźĕli. Mjez nimi 
bĕchu wosobni byrgarjo, 
wojacy, wosebje pak čela- 
dni a słužowni. Prĕdar a spo-

kotrehož so syłzy njeronja- 
chu...“

2. adwenta 1849 swje- 
ćichu so prĕnje katołske 
serbske kemše w  D worskej 
cyrkwi. Njebĕ to Boža mša 
ryzy za Serbow, ale kombi- 
nowana z kemšemi za dźĕ- 
ći. Mjez 500 serbskimi kem- 
šerjemi bĕchu wosebje słu-

žowni a wojacy. Jara so 
wobžarowaše, zo njebĕchu 
katołscy Serbja z Łužicy 
přijĕli. Božu mšu z prĕdo- 
wanjom  m ĕješe kapłan 
Žur z Budyšina. Hnujacy 
wjeršk bĕ, jako zaspĕwa 
wučer Wićaz z małym cho- 
rom nĕmskich dźĕći serb- 
ski kĕrluš.

wĕdnik bĕ farar Jakub z Bu- 
dyšina. Kemše trajachu dlĕ- 
je hač tři hodźiny. Kĕrluše 
spĕwachu so ze zešiwka, 
kiž bĕ f arar wosebiće ćišćeć 
dał. Dwaj serbskej wučerjej, 
Pjekar z Budyšina a Hohna 
z Wulkeho Wjełkowa, hraje- 
štaj na pišćełach. Boža słu- 
žba zbudźi sylne začuća: „Z 
chwiłemi njebĕ drje žane 
wćčko k wuhładanju, z

Nawodźa Drježdźanskich 
ewangelskich serbskich kemšow
Zamołwitosć za Drježdźanske kemše mĕješe stajnje 
serbski farar z Łužicy. Spočatnje bĕ to zwjetšapředsyda 
Serbskeje prĕdarskeje konferency, w  dwacetych łĕtach 
přewza nawodnistwo serbski wyši farar a po drahej 
swĕtowej wojnje serbski superintendent.

Drježdźanske kemše nawjedowachu:
1848-1854 Emst Bohuwĕr Jakub, farar w  Budyšinje 
1854-1861 Korla Božidar Wjacka, farar w  Budyšinje 
1862-1867 Michal Mjeń, farar w  Bukecach 
1868-1897 Jaromĕr Hendrich Imiš, farar w  Hodźiju 
1898-1906 Jurij Jakub, farar w  Njeswačidle 
1907-1930 Moric Domaška, serbski wyši farar w  Budestecach 
1930-1936 Gustaw Zarjeńk, serbski wyši fareir w  Chwaćicach 
1936-1939 Jan Kapler, serbski wyši farar w  Njeswačidle  
1946-1958 Gustaw Mjerwa, serbski superintendent w  Bukecach 
1958-1977 Gerhard Wirth, serbski superintendent w  Njeswačidle 
wot 1987 Siegfried Albert, serbski superintendent w  Budyšinje

Drježdźanske „serbske“ cyrkwje
Dłĕje hač 90 lĕt, wot 1848 
hač do 1939, bĕKřižna cyr- 
kej domicil serbskich kem- 
šow. Štyri krćc wob lĕto 
swjećachu tu wotmĕnjejo 
duchowni z Łužicy Božu 
słužbu ze spowĕdźu. Kem- 
šerjow bĕ w  prĕnich łĕtdźe- 
satkach łĕdma mjenje hač 
tysac, spočatk našeho łĕt- 
stotka nĕhdźe 600, a hišće

za čas fašizma w  třicetych 
lĕtach mjez 200 do 300. Po- 
slednje serbske kemše 
w  Křižnej cyrkwi bĕchu 
24. septembra 1939. Přicho- 
dne, 10. decembra 1939, 
wotmĕchu so přikazaneho 
zaćmića dla w  žurli Křižneje 
wosady. Po tym dyrbjachu 
serbske kemše wćjny dła 
zańć. Bombardowanje O

Čłonki towarstwa Čornoboh w  Drježdźanach w  dwa- 
cetych lĕtach

Drježdźan w  februaru 1945 
njepřewobroći jenož Křižnu 
cyrkej na rozwaliny, ale roz- 
bi tež serbsku wosadu. 
Mnozy Serbja bĕchu wo ži- 
wj enj e přišli abo zapusćene 
mĕsto wopušćili. Zbytni so 
ponĕčim zaso zhromadźi- 
chu. Prĕnjapowojnskaserb- 
ska Boža słužba wotmĕ so 
13. oktobra 1946 w  drastko- 
morje cyrkwje swjateje 
Hany w  Starym mĕsće. Bĕ 
to jenička cyrkwinska rum- 
nosć w  nutřkownym mĕ- 
sće, kotraž hodźeše so hišće 
wužiwać.

Dokelž bĕ drastkomora 
přemała, dyrbješe so za hi- 
našej rumnosću pytać. Wo- 
sadaLutheroweje cyrkwje 
w  N o wym mĕsće bĕ z wolni- 
wa Serbow hospodować. 
Prĕnje serbske kemše w  tu- 
tej cyrkwibĕchu22. decem- 
bra 1946.1948 woswjeći so 
w  njej 100. jubilej. Hač do 
nazymy 1955 zhromadźi so 
w  Lutherowej cyrkwi šty- 
ri kroć wob lĕto nĕhdźe 
50 Serbow k swojim Božim 
słužbam.

Z adwentom 1955 přeća- 
hnychu serbske kemše do 
cyrkwje swj. Marka w  
Pieschenje, dokelž mĕješe 
w  bliskosći serbski wosa- 
dny swćj hosćenc. Tak bĕ 
přez wjele lĕt z wašnjom, 
so po božej słužbje při ko- 
feju zeńć pola korčmarja 
Lehmanna w  „Pieschener 
Ratskełłer“. W  Markowej 
cyrkwi dožiwi Drježdźan- 
ska serbska wosada 2. ad- 
wenta 1957 wurjadny po- 
dawk serbskeho wĕrowa- 
nja. Zmandźelištaj so wučer 
Richard Zahrodnik a Marja 
Šćĕpanowa, wobaj zwudo- 
wjenaj a wobaj stajnej serb- 
skej kemšerjej.

Po smjerći serbskeho ho- 
sćencarja w  Pieschenje pře- 
ćahnychu serbske kemše 
1972 do cyrkwje w  Leub- 
nitz-Neuostra,hdźež bĕ nĕ- 
hdyši Rakečanski farar Hinc 
Šołtawosadny duchowny. 
Na prostwu serbskeje su- 
perintendentury přewza 
won zastaranje Drježdźan- 
skeje serbskeje wosady, ko- 
traž mĕješe tehdy nĕhdźe 
30 čłonow. Dwojce wob lĕ- 
to, raz w  nalĕću a nazymje, 
zhromadźi farar Šołta Ser- 
bow w  swojej cyrkwi abo 
we wosadnej žurłi. Wo po- 
hosćenj e po kemšach posta- 
rasojehomandźelska. 1973 
woswjeći so w  małym kru- 
hu 125 lĕtny jubilej^ Drjež- 
dźanskichkemšow. Štyriłĕ- 
ta pozdźišo wone zańdźe- 
chu dla přesnadneje łičby 
kemšerj o w  a dokelž so f ar ar 
Šołta spočatk łĕta 1978 na 
wumĕnk poda. Poslednje 
serbske kemše bĕchu prĕ- 
njeho adwenta, dnja 27. no- 
wembra 1977.

Po dźesaćlĕtnej přestaw- 
ce wožiwi superintendent 
Albert staru tradiciju ze 
serbskimi wosadnymi po- 
połdnjemi. Prĕnje bĕ 17. ok- 
tobra 1987 w e wosadnym 
domje cyrkwje Swjateho 
ducha w  Błasewitzu. Wot 
junija 1988 hač do septem- 
bra 1994 bĕ hosćićelka zaso 
kaž w  powćjnskich łĕtach 
Lutherowa wosada w  No- 
wym mĕsće, hdźež so Ser- 
bj a na tamnišej faij e zeńdźe- 
chu. Z decembrom 1994 pře- 
sydlichu so wosadne popoł- 
dnja znowa do Pieschena, 
tćnkrćć do katolskeje wo- 
sady swj. Jozefa.Nutmosći 
přizamknj e so bjesada w  bli- 
skej serbskej Sołćic kofe- 
jowni.

Serbski dar Křižnej cyrkwi
16. februara 1897 so Křižna 
cyrkej z wułkim wohenjom 
zniči. Z wosadu žarowachu 
tež Drježdźanscy Serbj a wo 
Boži dom, w  kotrymž bĕchu 
so nimale połsta lĕt k swo- 
jim kemšam zešli. Dźakow- 
ni přiwzachu poskitk Křiž- 
neje wosady, za čas nowo- 
natwar a wužiwać prowizo- 
risku cyrkej, a samozrozum- 
łiwje přinošowachu swoju

šerpatku při pjenježnych 
zbĕrkach za wupałeny Boži 
dom.

Hdyž so po třoch twar- 
skich lĕtach znowaposwje- 
ćenje Křižneje cyrkwje bli- 
žeše, wobzamknychu serb- 
scy duchowni, přepodać 
wosebity dar wmjenje serb- 
skich wosadow we Lužicy. 
Mĕješe to być trajna do- 
pom njenka na Serbow,

Keluch ze serbskim napis- 
mom, darjeny Křižnej 
cyrkwi w  lĕće 1900

znamjo zwjazanosće z Křiž- 
nej cyrkwju a wuraz dźaka 
za połstalĕtne hospodowa- 
nje. We wšĕch serbskich 
ewangełskich wosadach 
Sakskeje zbĕrachu so pje- 
njezy za dar spowĕdnych 
sudobjow.

Pozłoćany slĕborny ke- 
łuch a nmje tajki taler za 
wobłatka zhotow i firma 
Louisa Scheela w  Lipsku. 
Wobaj wudebištej so z orna- 
mentami a ze serbskim bi- 
bliskim  hrončkom. Do 
srjedź talerja wudźĕłachu 
so słowa: „Ja sym khlĕb ži- 
wjenja. Jan. 6,48“. Keluch 
dosta napismo: „Št6ž moje

ćĕło jĕ a pije moju krej, ton 
ma wĕčne žiwjenje. Jan. 
6,54.“ a přidatnje spody na 
kromje nožki wĕnowanje: 
„Der Kreuzkirche von den 
dankbaren Wenden gewid- 
met 1900.“

Spo wĕdnej sudobi přepo- 
da Nj es wačanski f arar Jurij 
Jakub Drježdźanskemu su- 
perintendentej Dibełiusej. 
Wobej steještej na poswje- 
ćenskich kemšach na woł- 
tarju Křižneje cyrkwje a bu- 
štej před zhr omadźenej wo- 
sadu jako dar Serbow na- 
spomnjenej. Na přicho- 
dnych serbskich kemšach 
w  septembru 1900 wužiwa- 
štej so prĕni kroć při serb- 
skim božim wotkazanju.

Keluch a tałer přĕtraštej 
hrozbnu noc 13. februara 
1945; njewobškodźenej na- 
makaštej so w  rozpadan- 
kach Křižneje cyrkwje. 
Dźensa hišće wužiwatej so 
při Božich wotkazanjach w  
Křižnej cyrkwi.

Taler ze serbskim napis- 
mom, darjeny Křižnej 
cyrkwi w  lĕće 1900

Drježdźanske jubileje
25 lĕtny jubilej swjećeše 
so 2. adwenta 1873. Prĕdo- 
waše farar Imiš z Hodźija, 
spowĕdź mĕješe farar Do- 
maška z Nosaćic. Spowĕ- 
dnych bĕ 233 a kemšerjow 
dałoko přez tysac. Na pišće- 
lach hr aj eše kantor Pj ekar z 
Budyšina, kotryž bĕ wot 
prĕnich kemšow w  lĕće 
1848 bjez přetorhnjenja 25 
lĕt na Drježdźanskich kem- 
šach kantorił.

50 lĕtny jubilej 2. adwenta 
1898 dyrbješe so w  prowizo- 
riskej cyrkwi swjećić, do- 
kelž so na 1897 wupalenej 
Křižnej cyrkwi hišće twarje- 
še. 1600 kemšerjow, mjez

nimi toj što z Lužicy, so zhro- 
madźi. Drježdźansketowar- 
stwo „Čornobćh“ bĕ cyrkej 
swjedźeńsce wupyšiło. Su- 
perintendent Dibelius pře- 
dnjese postrow, spowĕdź 
mĕješe farar Rada z Budy- 
šina a prĕdar bĕ f arar J akub 
z Njeswačidła. Božu słužbu 
porjeńši dwćjny kwartet 
serbskich wučerjow z Łuži- 
cy. Kemšerjam wudźĕłichu 
so serbske knihowne zna- 
mjenja, kiž bĕ farar Jakub 
za jubilej wosebiće ćišćeć 
dał. Swjatočnosć z postro- 
wami a narĕčemi přizamk- 
ny so w  žurli Muzoweho 
doma. Přitomni bĕchu še- 
sćo jubilarojo, kiž bĕchu O

před połsta lĕtami prĕnje 
serbske kemše wopytali.

75 lĕtny jubilej woswjeći 
2. adwenta 1923 w  Křižnej 
cyrkwi 600 kemšerjow. Fa- 
rar Domaška z Budestec 
prĕdowaše. Wo hudźbne 
wobrubjenje postara so 
Drježdźanske spĕwarske 
towarstwo „Hromadnik“ 
pod nawodom hudźbneho 
mištra Bjarnata Krawca. 
Božej słužbje přizamkny so 
swjatočnosć na žurli Křiž- 
neje wosady, hdźež před-

staji „Hromadnik“ program 
ze spĕwami, recitacijemi a 
hodownej hru. Postrowy 
přednjese Drježdźanski 
superintendent Koltzsch.

100 lĕtny jubilej 2. adwen- 
ta 1948 wopomina so na 
kemšach z Bukečanskim f a- 
rarjom Mjerwu w  Luthero- 
wej cyrkwi w  Nowym mĕ- 
sće. Po Božej słužbje zeń- 
dźechu so kemšerj o k bj esa- 
dźe na žurli na Meschwitz- 
kej drćze. Byrnjež žurłapoł- 
na była, so přitomni dźiwajo

na starobu a wotebĕracu 
ličbu serbskeje wosady sta- 
rosćiw je prašachu, hač 
Drježdźany scyła hišće dał- 
še jubileje serbskich kem- 
šow dožiwja.

125 lĕtny jubilej woswjeći 
mała ličba wobstarnych 
kemšerjow2. adwenta 1973 
w e wosadnej žurli w  Leub- 
nitz-Neuostra. Wosadny fa- 
rar Hinc Šołta rozprawješe 
wo stawiznach Drježdźan- 
skich serbskich kemšow. 
Prĕdowaše superintendent

Gerhard Wirth z Njeswači- 
dła. Přizamkny so bjesada.

150 lĕtny jubilej wopomina 
so lĕtsa 2. adwenta, dnja 
12. decembra, na wosa- 
dnym popołdnju ze super- 
intendentom Śiegfriedom 
Ałbertom na farje Luthero- 
weje wosady w  Nowym mĕ- 
sće. Drježdźanscy Serbja a 
dalši hosćo su k temu wu- 
trobnje přeprošeni.

(Drježdźanske přinoški je ze- 
stajiła Trudla Malinkowa.)

Witaj, witaj, dźĕćo  Dože, 

cSyno, W otca miłeho! 

Witaj, a mej w našich dušach 

Žohnowane bydleńčko!

Jan Kadyserb.

Z cyrkwinskeho žiwjenja
Rozbork.Znaty diakoniski wustaw Martinshof woswjeći 
łĕtsa stotu ročnicu swojeho wobstaća. Tež pozawnowy 
chor Rozborskeje wosady wobsteji lĕtsa 100 lĕt.

Za Katu Malinkowej
Našoh' kružka nawodnica 

bĕše Kata Małinkowa, 
přeco dobry nawod da 

nam do našoh1 basnjenja.

Zapłać Boh jej wupraju 
za nałoženu procu wšu, 

zapłaćić to njemožu, 
mam přesuchu mošničku.

Rady smy so zetkali 
poła Frencłec maćerki, 

hdźež nam swĕrna nawodnica 
přez 20 lĕt je wona była.

Mĕj dźak, ty kružka nawodnica, 
kiž sy nam z radźićelku była, 
njech wšitko Boh ći zapłaći 

nĕtko tež w e  wĕčnosći.
Monika Cyžec

Chinska. Po powĕsćach ewangelskeho misionskeho 
skutka w  Nĕmskej rostu křesćanske cyrkwje w  Chinje 
najspĕšnišo po cyłym swĕće.

Diakonija w  Nĕmskej ma nĕkak 450 000 přistajenych a 
runje telko čestnohamtskich sobudźĕłaćerjow, kotřiž w  
30 000 samostatnych zarjadnišćach skutkuja.

Af ghanistan. Bĕžnych politiskich njemĕro w  dla wotwoła 
Christoffelowe misionstwo za słepych swojich sobudźĕła- 
ćerjow z Afghanistana. Tući podpĕrachu dotał šĕsć pro- 
jektow za na woči chorych w  kraju.

Naše nowiny a časopisy před 100 lĕtami

Z Chwaćic. W  našej z najwjetšeho dźĕła serbskej wosa- 
dźe je so wašnje zawjedło, zo so Boža nćc jene łĕto serb- 
ski a druhe lĕto nĕmski swjeći. Lĕtuša Boža noc so zaso 
serbski wotmĕ wa, a to po knižkach knjeza f ararj a J akuba. 
Podla teho je naš knjez farar koždy kroć rjanu hodownu 
rĕč w  Božej nocy mĕł. Lĕtsa so swjedźeń Božeje nocy w  
našim Božim domje wječor w  7 hodźinach započnje.

SN 24.12.1898

Martha a Willi Kubin ze Sprjowjow pola Hamora wo- 
swjećitaj 12. decembra swoj złoty kwas. Wobaj wopy- 
tujetaj serbskekemše a wosadnepopołdnja. Hamorska 
postownica Helga Chĕžnikowa (nalĕwo) přinjese jimaj 
„Pomhaj B6h“. K złotemu kwasej přejemy zbožo a wšo 
dobre do dalšich lĕt. Tekst a foto: E. Bigonowa

Adwent

tiu s to  łiizo  we nowewfrrj'e 
adwenPny cas so započiije, 

k/ž Praje š p i/ri njedźele 
a z  paPorz/cu n/m je,

Čas pokpfPy, čas př/łioP, 
na př/cfiad JezMs Chn/sPusa 
Je PuPon čas za křesćana,

Tuz ły'eck so kpždy f?o Pt/m n ta ł

Z  /po/wPm so zwoHeřać 
sw oj'/cłi złosćow wšech so wzdać! 

Tařm žeš w/Paćz radosću 
dźećaPkp wežło/?/ku,

Njechje př'cłtad Cłiri/sPowi/ 
nam zJpožjo/  spočaPk now i/ł 
TuPon čas Pej Božej łinadi/ 
wužj'wafffi/ wesće radi/.

Tuž łwdž Bołiu WoPcej sława 
S i/ne j Božemu Pež cłtw ałał 
Z  radosću Puž spewa/'m/, 
nawroP Cłtri/sPa wiPajnti/!

Přeprošujemy
02.12. -  srjeda
14.30 hodź. wosadne popołdnje w  Minakale 

(sup. Albert)

05.12. -  sobota 

14.00 hodź. wosadne popołdnje w  Bukecach 
(sup. Albert)

06.12. -  2. njedźela w  adwenće
10.00 hodź. kemše w  Budyšinje w  Michałskej

(sup. Albert)
13.30 hodź. kemšezBožimwotkazanjomwBudeste-

cach (sup. Albert)

08.12. -  wutora
14.30 hodź. wosadne popołdnje w  Čornym Chołmcu

(sup. Albert)

12.12. -  sobota 

14.00 hodź. ekumeniska nutrnosć w  Drježdźanach 
na Martina Lutherowej farje w  Nowym 
mĕsće (farar Sćapan/sup. Albert)

13.12. -  3. njedźela w  adwenće
11.45 hodź. nutrnosć w  rozhłosu (sup. Albert)
15.00 hodź. wosadne popołdnje w  Slepom

(sup. Ablert)

19.12. -  sobota 

14.30 hodź.

1997
Cž,

Lutowanske
naprawy

Tiibingen (epd). 1998 nje- 
dosta w  Nĕmskej 2 000 wu- 
studowanych teologow - 
kow a teologow žane f arske 
mĕstno. Přičiny toho suluto- 
wanske naprawy w e wosa- 
dach a krajnych cyrkwj ach. 
Wj etšina potr jechenych na- 
maka sej dźĕło pola ban- 
ko w, w e wabj enskich bĕro- 
wach, w  awtowej industriji 
abo w  nakładnistwach.

wosadne popołdnje w  Hućinje 
(sup. Albert)

20.12. -  4. njedźela w  adwenće
9.30 hodź. kemše z Božim wotkazanjom w  Barće

(sup. Albert)

24.12. -  Patoržica
10.00 hodź. Boža noc w  Budyšinje na Michałskej

farje (sup. Ałbert)

25.12. -  1. dźeń hod
9.30 hodź. delnjoserbske kemše w  Choćebuzu

(prĕdar Frahnow)
11.45 hodź. nutrnosć w  rozhłosu (farar Malink)

27.12. -  1. njedźela po hodźoch
11.45 hodź. nutrnosć w  rozhłosu (sup. Albert)

01.01.1999 -  Nowe lĕto
13.30 hodź. Kemše w  Budestecach (sup. Albert)

03.1. -  2. njedźela po hodźoch
10.00 hodź. kemše z Božim wotkazanjom w  Budyši-

nje na Michłskej farje (sup. Albert)


